
Иновации во служба на консументите на квалитетно македонско вино

Винарската визба Тиквеш продолжува со иновации да го унапредува целокупниот процес на производство на вино. Најновата иновација е во начинот на пакување со цел квалитетното македонско вино да се приближи до што поголем број консументи на сите пазари каде веќе добро е познат квалитетот на врвното македонско вино.  

Новиот производ на винарската визба „Тиквеш“ е вино во таканаречена ”bag in box” амбалажа од 3 литри. На пазарите се пласирани две варијанти на овој иновативен вински производ -  „Тиквешко црвено“ и „Тиквеш бело“ добиени со технологија на блендирање, односно мешање на различни видови грозје, со што се оплеменува виното и се постигнува посакуваниот висок квалитет. За производство на „Тиквешко бело“ се користи бленд  на три квалитетни сорти грозје одгледани во уникатното  поднебје на Тиквешкото виногорје, и тоа: автохтоната сорта Смедеревка, како и интернационалните сорти грозје Р`кацители и Ризлинг.  За „Тиквешко црвено“ е  корисен бленд на далеку позната автохтоната сорта на грозје Кратошија и проверената интернационална сорта Мерло.
Новиот вид амбалажа овозможува заштита од УВ зраци и од оксидација, при што квалитетот на виното останува непроменет до 2 месеци од првото отворање.
Објаснувајќи ги предностите и позитивните карактеристики на новиот начин на пакување на овие вина, менаџерот за квалитет на ВВ Тиквеш, Кире Трајков потенцира – „Новиот начин на пакување е сигурен затоа што го задржува квалитетот на виното од надворешни влијанија и оксидација, практичен заради тоа што овозможува повторно користење на виното и по неговото отворање и истовремено ценовно прифатлив за најголемиот дел од потрошувачите“.
Во процесот на производство на сите видови висококвалитетни вина на „Тиквеш“ се користи најсовремена технологија, знаење и традиција која, во најголемата македонска винарска визба и една од најголемите во Југоисточна Европа, трае повеќе од 120 години. 

Поради својата посветеност кон постојаните иновации кои се ставени во служба на одржување на врвниот квалитет на своите вина, винарската визба „Тиквеш“ беше прогласена од SIAL - Wine innovation forum (Франција) како една од ТОП 30-те најиновативни винарии во светот. „Тиквеш“ беше избран и за „Најомилен регионален бренд“ од посетителите на „Brand fair Internacional” – најголемата манифестација од областа на брендирањето во Југоисточна Европа што се одржа во Белград во 2008-та година.

